7. ESPEZIAZIOA,  ERRADIAZIOA, SUNTSIPENA
ESPEZIEAREN INGURUAN
Dibertsifikazioaren bi patroi sistematikoen adierazpen grafikoa (1 irudia)
· Branching: Deszendentzia modifikaziodun eskeman, espezifikazioa. 
· Erretikulatua: poliploidiak adibidez
Ezaugarri desplazamendua (2 irudia): espezieak zein bere aldetik agertzen direnean, nolabaiteko laxotasunarekin agertzen dira. Hau da, leku ezberdinetan bizi diren espezieak duten ezaugarriak gainjarri egiten dira, aldiz, batera agertzen direnean, ezaugarri horiek desplazatu egiten dira balio konkretuetarantz.
Hautespen naturalean bi urrats desberdindu ahal ditugu (Mayr):
· Berez, populazioan bariazioa dago, hau lehengaia izango da hautespen naturalarentzat.
· Bariazio horretan, ez daukagu esaterik zein izango den hobeto moldatuko den fenotipoa. Morfologia bakoitzak maiztasun bat edukiko du ingurune konkretu batera moldatzeko duen erraztasun edo zailtasunaren arabera.
Espeziearen definizioak:
· Espezie morfologikoa: Elkarren antza duten bizidunak izango dira
· Espezie biologikoa: populazio taldeak potentzialki gurutzatu daitezkeenak, hau da, ugal isolamenduak baldintzatuko ditu espezieak.
· Espezie haurrideak: (siblings), familiakoak; seme-alabak.
· Kronospezieak: kronologia baten barruan espeziea dela esan, oso arrunta da fosiletan. (13. irudia)
·  Kriptoespezieak: espezie ezkutukoak. Espezie batzuk morfologikoki bakarrak dira, baina beste azterketa batzuk egitez, kariotipoa (2n) adibidez, hainbat daudela ikusten da. Adibidez: matxinsaltoa, hainbat espezie daude eta ugal isolamendua dute, morfologikoki espezie berekotzat hartu dira luzaroan. (14. irudia). 
Espezie morfologikoaren kasuan, badago joera idiosinkratikoa, hau da, morfologiaren araberako funtzionamendua dagoela uste da.
Espezie bereko kideen artean ugalketa ematen da, baina beste espeziekoekin ez dira ugaltzen isolatuta daudelako. Ugal isolamendua babesteko, hau da, espeziearen izaera babesteko, Mayer-ek hainbat mekanismo deskribatu zituen.
· Barrera prezigotikoak: Espezie ezberdineko gametoak nahasturik zigotoa ez eratzean datza.
· Isolamendu etologikoa: bikotea aukeratzean: hala nola, kantuaren arabera bikotea aukeratzea, espezie ezberdinek tonalitate desberdinak dituztelako.
· Habitat isolamendua: Antzeko bi espezie egon arren, mikro-habitat ezberdinetan bizi direnez ez dira hibridatuko. (armiarmak adb, leku oso txikia betetzen dute eta ez dute beste batzuekin topo egiten normalean).
· Isolaketa tenporala: Sasoi ezberdinetan ugaltzean datza. Hau, modu ezberdinetan adieraz daiteke:
· Alopatria: ugal aldia batera gerta daiteke leku ezberdinetan bizi direlako. 
· Filopatria: leku berean bizi direnez ugal aldiak ez datoz bat.
· Isolamendu mekanikoa: Arazo mekanikoak kopularako, hala nola, ugal aparatu ezberdinak izanik (artropodoetan oso ohikoa).
· Isolamendu gametikoa: Gametoekin batera askatzen diren faktore kimikoek  beste espezieen gametoekin elkartzea ekidin.

· Barrera postzigotikoak: barrera prezigotikoak huts egin eta zigoto nahastuak sortu ondorengoak.
· Bideragarritasun eskasa:Lakainketan abortoak ematea hala nola.
· Hibridoen bideragaritasun eskasa: Ugalketa diferentzialean ez dute aurrera egingo, beste espeziekin lehiatzean ez baitute arrakastarik izango.
· Hibrido antzuak
Taxonomian bi joera daude:
· Spliter: bereizketa morfologiko txiki bat nahiko da bi espezie bereizteko
·  Lumper: bereizketa egiteko ezberdintasun morfologiko txiki hori baino gehiago behar da, beraz, espezieak batzeko joera dago.
Fundatzailearen efektua: (4.irudia) artxipelago batean, irla desberdinetan espezie bereko animaliek morfologia desberdina dute. Zergatik dute itxura desberdina? Irla horretara iritziriko laginak zuen morfologia nagusituko da.
Efektu fundatzailearen beste adibide bat Amish-ak izan daitezke, hauetan, gaixotasun oso arraroak proportzio handian agertzen dira, eramailea zen pertsona batek fundaturiko populazioa delako.
Mikroeboluzioa: Aldaketa genotipiko txikien batuketa denboran zehar, aldaketa fenotipiko nabarmenak sortuko ditu (hala nola, melanismo industriala, 8.5 orria, 5. irudia). Ikuspegi gradualista eta adaptazionista. Adaptazionistek, onartzen dute hautespen naturalak adaptazioaren alde egiten duela.Hala ere, adaptazio batzuk beste adaptazio batzuen ondorio izan daitezke, abantailotsua ez izan arren, hala nola, gene pleiotropikoetan (funtzio bat baino gehiago betetzen dituztenak) aldaketa gerta daiteke funtzio baterako abantailotsua dena baina besteetarako ez.
Saltazionismo eta gradualismoa aurkakoak izango dira. Espeziazioaren kasuan abiada espeziearen araberakoa izango da. (7. irudia)
MAKROEBOLUZIOA: 
Aldaketa genotipiko txikietan aldaketa fenotipiko handiak egotea ezinezkoa da, phylum-ak eratzeko denbora nahiko egon ez delako.
1)Oreka taiduna (1972, Punctuated equilibrium): erregistro fosilean, aldaketak saltoka ikusten dira forma batzuk falta direlako. (3. irudia)
2)Bizi ziklo eta heterokronia: ontogenian (garapenean, zigototik heriotzara) tenpus/denbora edo intentsitatean aldaketak ematea. Adib: larba itxurako indibiduo batetan ugaltzeko gai diren gonadak garatzea. Hori gertatzeko, gene erregulatzaile baten aldaketa nahikoa da. (6.irudia)
 Heterokronia zaku nagusi bitan banatu daiteke:
· Pedomorfosia: heldu bat ume itxurarekin. 
· Neotenia: hazkunde tasa baxua, hau da, garapena astiroagotu egiten da. Tipikoa izaten da ume itxura, baina tamainaz handiagoa. Adibidez: axolotea.
· Progenia: garapen denbora laburtu egiten da, hau da, ume itxura du, ez duelako astirik eduki heldutasuna lortzeko, eta tamainaz txikiagoa da. Kasu honetan bizi zikloa laburtu egiten da.

· Peramorfosia: heldu bat zahar itxurarekin.
Heterokroniak fakultatiboak edo ertsiak izan daitezke. Ertsiaren kasuan, garapena emateko beharrezkoak diren geneak galdu dira, beraz, heltzeko gaitasuna galdu da. Fakultatiboetan, aldiz, inguruneak ez du hau baldintzatzen, hala nola, tiroxina ez dagoelako medioan. Laborategian tiroxina txertatuz gero, garapena emango zen. Beste era batean esanda, animaliak gaitasuna du baina medioak ez du baimentzen.
3)Mutazioak: hauek ere makroeboluzioan parte hartuko dute gene erregulatzaileen aktibazio edo desaktibazioaren ondorioz.
Eboluzioa azaltzeko gene jitoa eta gene fluxua erabiltzen dira. 
· Gene jitoa ez bada hain nabarmena eta gene fluxurik ez badago bi espezie desberdin sortuko dira.
· Gene fluxua egotekotan espezie barneko ezberdintasuna ezabatuko da espeziazioa ekidinez.

Kasu honetan, espezie bereko indibiduoak izanik ez da inolako ugal isolamendurik egongo, ondorioz, gene fluxua egongo da eta gene jitoak izango du eragina. Beraz,  populazio ezberdineko ezaugarri ezberdinak agertzen diren proportzioa gene jitoak baldintzatuko du.
(8.irudia)

(9. irudia) Grafikoko puntuek kume kopurua sabelaldiko adierazten dute. Ustez, kumaldi handiak abantailotsuagoak dira altuera eta latitude handietan. Klina bat ikusten dugu, hau da, gradualki aldatuz doan ezaugarri bat.

ESPEZIAZIOA:

· MEKANISMOA ETA ALDAKETA GENETIKOA:

· Gene-jitoa
· Gene-fluxua
· Hautespen naturala
· Fundatzailearen efektua


· ESPEZIAZIO ALOPATRIKOA:

Isolamendua: Muga geografiko bat dago populazioen artean gene fluxua eteten duena. 
· Jazokune bikariantea (dikopatria): barrera a posteriori eratuko da. Populazio handiak ditugu, eta banaketa gertatu ostean populazio handiak izaten jarraituko dugu. Gene jitoa ere egongo da, baina populazio handiaren ondorioz, gene jitoa astiroago joango da.
· Jazokune fundatzailea (peripatrikoa): barrera a priori zegoen eta populazioren batek gainditu egin du. Sakabaneta gertatu ostean, populazioak murriztuko dira, gene ondaretik gene gutxi abiatuko dira eta beraz, gene jitoak abiada handiagoa izango du.
Populazioak banatu egin dira eta isolaki hauetan gene jitoa areagotu egingo da eta nahikoa denbora emanez gero, espezie desberdinak sortuko dira.

Ukipena: banatu berri diren bi espezie berriz ere topo egitean aukera ezberdinak egon daitezke:
· Ugal isolamendua garatzeko denbora egon denez, ezingo dira berriz elkarrekin ugaldu. Hau da, espeziazioa guztiz eman da, errefortzamendu mekanismoak garatuz.
· Isolamendurako beharrezkoa den denbora nahikoa izan eta berriz ugalduko dira.
· Ugaltzeko gai izango dira baina hibrido antzuak eratuko dira. Denbora egon da babes mekanismo postzigotikoak eratzeko baina ez prezigotikoak. Hau espeziazioaren lehen urratsa izango da.

Ugal isolamendua gertatzen bada:

· Errefortzamendua gertatu behar da (barrera prezigotiko eta postzigotikoak areagotu)
· Ezaugarri desplazamendua:
· (11.irudia). Galapago irletara txonta espezie bakarra iritzi zen hasieran, isolamenduaren ondorioz ezberdindu dena. Txonta espezie bakoitza elikagai konkretu batera moldatu da lehia ekiditeko (lehiazko esklusioa). Lehendabizi espeziazioa gertatu da eta gero erradiazioa.

Espeziazio abiada beti berdina al da? Ez, espezifikoa da, eta eragile desberdinak egonik, modu batera edo bestera gauzatuko da.
Hala nola, Baliteke irla berean espezie ezberdinek maila ezberdina lortzea. Txontek espezie ezberdin bezala sailka daitezke baina dortokak soilik subespezie mailan. Zeintzuk izan daitezke hauen arrazoiak?
· Dortokak beranduago iritzi ziren irlara
· Dortoken espeziazio abiadura motelagoa da
· Irlen artean dagoen dortoken arteko gene fluxua txontena baino handiagoa izan daiteke.Espezie batzuk hain hurbil geratu dira, barrera prezigotikoak oso sinpleak direla, non espezieak ez diren bereizten. Hibridoak sortzen dira, baina hibrido emankorrak dira, hala ere, ez dira hain lehiakorrak eta suntsitu egiten dira.  Populazio hibridoak egoten mantentzen dira bi espezieak ugaltzen jarraitzen dutelako.

· ESPEZIAZIO SINPATRIKOA: [image: ]

Gene fluxua eten egiten da leku bereko populazioen arteko banaketarik ez badago ere. Ez dago argi gene fluxua nola eten den. (10. irudia)

Hautespen diskruptibo bidez azal daiteke gene fluxu hau etetzea, hau da, espezie berean, hautespen naturalak muturreko fenotipoak faboratzen direnez, denborarekin, bi espezie lortuko dira, bakoitza txoko ekologiko konkretu batera moldaturik dagoela (txoko bakoitzean hautespen presio ezberdina dagoelako).
Kasurik ohikoenak poliploidiak izango dira, oso ezagunak landaretan baina kasu txikiagoetan animalietan.

· ESPEZIAZIO FILETIKOA:
Morfologikoki ezagutzen diren indibiduoak espezietan sailka daitezke. Ez dira espezie biologikoak izango, espezie filetiko edo kronoespezieak baizik, oso ohikoa fosiletan.(13 irudia)
DIBERTSIFIKAZIOA:
Morfologikoki bereizten diren espezie batzuk, genetikoki aztertuz espezie bera dela ikus daiteke. Edo alderantziz, morfologikoki espezie berekotzat hartu duenak, genetikoki espezie desberdinak direla ikusten da (espezie kriptikoak).

Lehiazko exklusioan bi aukera daude:
· Banaketa disjuntoak: oso antzekoak diren espezie bi izanik, lurraldea banatzen da lehia zuzena ekiditeko. Hau da, leku ezberdinetan daude baliabide bera erabiltzen duten espezieak. (15.irudia)
· Erradiazioa: ezaugarri desplazamendua, txokoen banaketa sortuko da (espezializazioa). Hau da, leku berean biziko dira espezieak, bakoitzak baliabide konkretu bat erabiltzen duelarik. (16.irudia)


SUNTSIPENA:
Suntsipen historikoak: datu historiko edota arkeologikoetan oinarrituta. Gehienak irlekin erlazionaturikoak izango dira. (17.irudia)
· Van Vallen (1973): erregina gorriaren teoria > hautespen naturalean ez dago irabazlerik, arma guden lasterketa izango da. Askotan korrika egin behar da leku berean geldintzeko.
· Raup (1991): Gene txarrak edo zorte txarra? Liburua argitaratu
· Populazio minimo bideragarria: 100 urte barru espeziea mantentzeko behar den ale kopuru minimoa.
· Espezie hautespena ≠ hautespen naturala (honek banakoen gaineko hautespena) > espezie hautespenean espezie bat beste batzuek baino gaitasun gehiago izan eta biderragarriagoak dira. 
Adibidea: (18.irudia)
· Larba lezitotrofoek, bitelo asko dutenez, sakabanaketa ahalmen txikia izango dute, baita, biziraupen laburra.
· Larba plaktotrofikoa aldiz, bitelorik ez dutenez, sakabanaketa ahalmen handia eta biziraupen luzea izango dute.
Suntsipenaren probabilitatea: Honako hauek agertzean, probabilitatea emendatzen da:
· Urritasuna: azalera/populazio txikia
· Tamaina handia
· Maila trofiko altua
· Sakabanakuntza ahalmen eskasa:
· Ondorengo gutxi
· K estrategia
· Bizitza luzea
· Habitat espezializazioa
· Akordio koebolutiboa: mutualismoa
· Dibertsitate handiko ekosistematan bizitzea
Suntsipenari buruz:
· Eboluzioa suntsipen barik astiroagotuko zen, lehiako esklusioak eragin handia izan arren, ez dago leku librerik eta ez dira inolako espezierik nagusituko.
· Dibertsitatea esponentzialki haziko da (19.irudia) saturazioa ekarriz, hau da, ez da lekurik egongo espezie berrientzat.
· Hautespen naturalak aurrera egingo du, sofistikazioa.
· [bookmark: _gjdgxs]Suntsipenbako mundu batean disparitate (eredu, phylum aberastasuna) txikiagoa, innobazioetarako lekurik ez dago. Suntsipenak aukera berriak dakartza.
Laburtuz: suntsipena eboluzioaren osagai garrantzitsua da.

